
II 

(Komunikazzjonijiet) 

DIKJARAZZJONIJIET KONĠUNTI 

IL–KUNSILL 

Dikjarazzjoni konġunta mill-Parlament Ewropew, il-Kunsill u l-Kummissjoni dwar it-tisħiħ ta’ 
programmi speċifiċi u l-adattament ta’ atti bażiċi 

(2020/C 444 I/01) 

Mingħajr preġudizzju għas-setgħat tal-awtorità leġiżlattiva u baġitarja, il-Parlament Ewropew, il-Kunsill u l-Kummissjoni 
jaqblu li jżidu b’EUR 2,5 biljun fi prezzijiet tal-2018 il-pakketti finanzjarji fl-atti bażiċi jew l-ipprogrammar finanzjarju, kif 
xieraq, ta’ dawk il-programmi li huma identifikati mill-Parlament Ewropew. Dan ser jinkiseb permezz ta’ tnaqqis 
korrispondenti tal-marġini disponibbli taħt il-limiti massimi tal-QFP, mingħajr preġudizzju għall-użu possibbli tal- 
Istrument ta’ Flessibbiltà fl-2021. 

Mingħajr preġudizzju għas-setgħat leġiżlattivi tal-istituzzjonijiet, il-Parlament Ewropew, il-Kunsill u l-Kummissjoni jaqblu li 
fl-atti bażiċi tal-programmi elenkati fl-Anness II tar-Regolament QFP tiddaħħal dispożizzjoni dwar iż-żieda tal-pakketti 
finanzjarji bl-ammonti speċifikati fihom. Għall-programmi li jistabbilixxu garanziji baġitarji, l-ammont addizzjonali ser 
ikun rifless fil-livell addizzjonali tal-garanziji pprovduti.   

Dikjarazzjoni konġunta mill-Parlament Ewropew, il-Kunsill u l-Kummissjoni dwar l-użu ta’ rimborżi 
mill-Faċilità ta’ Investiment tal-AKP għall-benefiċċju tal-Istrument ta’ Viċinat, ta’ Kooperazzjoni 

għall-Iżvilupp u ta’ Kooperazzjoni Internazzjonali 

(2020/C 444 I/02) 

Il-Kunsill jaqbel li ammont ta’ mhux aktar minn EUR 1 biljun (fi prezzijiet tal-2018) li ġej minn fondi minn operazzjonijiet 
preċedenti taħt il-Faċilità ta’ Investiment tal-AKP għal operazzjonijiet taħt id-9, l-10, u l-11-il Fond Ewropew għall-Iżvilupp 
ser jintuża għall-benefiċċju tal-Istrument ta’ Viċinat, ta’ Kooperazzjoni għall-Iżvilupp u ta’ Kooperazzjoni Internazzjonali fil- 
perijodu 2021-2027. It-tliet Istituzzjonijiet jaqblu li l-Istrument ta’ Viċinat, ta’ Kooperazzjoni għall-Iżvilupp u ta’ 
Kooperazzjoni Internazzjonali għandu jippermetti t-teħid ta’ dawk il-fondi.   

Dikjarazzjoni konġunta mill-Parlament Ewropew, il-Kunsill u l-Kummissjoni dwar l-użu mill-ġdid ta’ 
fondi diżimpenjati fir-rigward tal-programm ta’ riċerka 

(2020/C 444 I/03) 

Mingħajr preġudizzju għall-prerogattivi istituzzjonali tagħhom, il-Parlament Ewropew, il-Kunsill u l-Kummissjoni jaqblu li 
jerġgħu jagħmlu disponibbli għall-benefiċċju tal-programm ta’ riċerka approprjazzjonijiet ta’ impenn, li jikkorrispondu 
għall-ammont sa EUR 0,5 biljun (fi prezzijiet tal-2018) fil-perijodu 2021-2027 ta’ diżimpenji, li jirriżulta minn nuqqas ta’ 
implimentazzjoni totali jew parzjali ta’ proġetti li jappartjenu għal dak il-programm jew il-predeċessur tiegħu kif previst 
fl-Artikolu 15(3) tar-Regolament Finanzjarju.   

Dikjarazzjoni konġunta mill-Parlament Ewropew, il-Kunsill u l-Kummissjoni dwar it-trattament tal- 
ispejjeż tal-imgħax u r-ripagamenti ta’ NGEU fil-QFP 2021-2027 

(2020/C 444 I/04) 

It-tliet Istituzzjonijiet jaqblu li l-infiq li jkopri l-ispejjeż ta’ finanzjament ta’ Next Generation EU għandu jkollu l-għan li ma 
jnaqqasx il-programmi u l-fondi tal-UE. 

It-tliet Istituzzjonijiet jaqblu li t-trattament tal-ispejjeż tal-imgħax u r-ripagamenti ta’ NGEU fil-QFP 2021-2027, attwalment 
previst bħala ta’ EUR 12,9 biljun għas-seba’ snin, huwa mingħajr preġudizzju għal kif din il-kwistjoni ser tiġi indirizzata 
fl-oqfsa finanzjarji pluriennali futuri mill-2028 ’il quddiem. 

It-tliet Istituzzjonijiet jaqblu li jaħdmu biex jintroduċu biżżejjed riżorsi proprji ġodda bil-ħsieb li jkopru ammont li 
jikkorrispondi għan-nefqa mistennija relatata mal-ħlas lura u l-ispejjeż tar-ripagamenti u l-imgħax.   

Dikjarazzjoni konġunta tal-Parlament Ewropew, il-Kunsill u l-Kummissjoni dwar l-iskrutinju 
baġitarju ta’ proposti ġodda bbażati fuq l-Artikolu 122 TFUE b’implikazzjonijiet potenzjali 

apprezzabbli għall-baġit tal-Unjoni 

(2020/C 444 I/05) 

Billi: 

(1) Il-Parlament Ewropew, il-Kunsill u l-Kummissjoni (“it-tliet Istituzzjonijiet”) jirrikonoxxu li l-Artikolu 122 TFUE 
jikkostitwixxi bażi legali għall-adozzjoni ta’ miżuri biex jiġu indirizzati sitwazzjonijiet ta’ kriżi speċifiċi li jistgħu 
jinvolvu implikazzjonijiet baġitarji potenzjali, li jistgħu jħallu impatt fuq l-iżvilupp tan-nefqa tal-Unjoni fil-limiti tar- 
riżorsi proprji tagħha. 

(2) Fid-dawl tas-setgħat baġitarji tagħhom skont it-Trattati, huwa xieraq li ż-żewġ fergħat tal-awtorità baġitarja 
jiddeliberaw dwar l-implikazzjonijiet baġitarji ta’ tali atti previsti fejn dawk l-implikazzjonijiet x’aktarx ikunu 
apprezzabbli. Għal dan il-għan, il-Kummissjoni jenħtieġ tipprovdi l-informazzjoni rilevanti kollha meħtieġa biex 
tassisti lill-Parlament Ewropew u lill-Kunsill fid-deliberazzjonijiet tagħhom. 

FTIEHMU KIF ĠEJ: 

1. Din id-dikjarazzjoni tistabbilixxi arranġamenti għal proċedura ta’ skrutinju baġitarju (minn hawn ’il quddiem 
“il-proċedura”) bejn il-Parlament Ewropew u l-Kunsill bl-assistenza attiva tal-Kummissjoni. 

2. Din il-proċedura tista’ tiġi segwita fir-rigward ta’ proposta tal-Kummissjoni għal att tal-Kunsill abbażi tal- 
Artikolu 122 TFUE b’implikazzjonijiet potenzjali apprezzabbli għall-baġit tal-Unjoni. 

3. Il-Kummissjoni ser takkumpanja kwalunkwe proposta bħal din b’valutazzjoni tal-implikazzjonijiet baġitarji tal-att 
legali propost u ser tindika jekk l-att inkwistjoni jistax, fil-fehma tagħha, ikollu implikazzjonijiet apprezzabbli għall- 
baġit tal-Unjoni. Abbażi ta’ dan, il-Parlament Ewropew u l-Kunsill jistgħu jitolbu li tinbeda l-proċedura. 

4. Il-proċedura ser issir f’Kumitat Konġunt magħmul minn rappreżentanti tal-Parlament Ewropew u tal-Kunsill fil-livell 
xieraq. Il-Kummissjoni ser tipparteċipa fil-ħidma tal-Kumitat Konġunt. 

5. Mingħajr preġudizzju għas-setgħat tal-Kunsill skont l-Artikolu 122 TFUE, il-Parlament Ewropew u l-Kunsill ser 
jimpenjaw ruħhom fi djalogu kostruttiv bil-ħsieb li jfittxu fehim konġunt tal-implikazzjonijiet baġitarji tal-att legali 
previst b’konsiderazzjoni xierqa tal-urġenza tal-kwistjoni. 

6. Il-proċedura għandha ssir matul perijodu ta’ mhux aktar minn xahrejn, sakemm l-att inkwistjoni ma jkunx irid jiġi 
adottat qabel data speċifika jew, jekk l-urġenza tal-kwistjoni hekk teħtieġ, f’limitu ta’ żmien iqsar stabbilit mill- 
Kunsill. 

Magħmul fi Brussel, is-16 ta' Diċembru 2020. 

Għall-Parlament Ewropew 
Il-President   

David Maria SASSOLI 

Għall-Kunsill 
Il-President   

Michael ROTH 

Għall-Kummissjoni 
F’isem il-President,   

Johannes HAHN     

Dikjarazzjoni konġunta tal-Parlament Ewropew, tal-Kunsill u tal-Kummissjoni dwar il-valutazzjoni 
mill-ġdid tad-dispożizzjonijiet dwar id-dħul assenjat estern u l-għoti u t-teħid b’self fir-Regolament 

Finanzjarju 

(2020/C 444 I/06) 

Fl-isfond tal-NGUE, il-Parlament Ewropew, il-Kunsill u l-Kummissjoni jaqblu li fil-qafas tar-reviżjoni li jmiss tar-Regolament 
Finanzjarju, il-kwistjonijiet li ġejjin ser jiġu vvalutati u riveduti kif xieraq: 

— id-dispożizzjonijiet dwar id-dħul assenjat estern, b’mod partikolari kif imsemmi fl-Artikolu 21(5) tar-Regolament 
Finanzjarju; 

— id-dispożizzjonijiet dwar ir-rappurtar dwar operazzjonijiet ta’ teħid u għoti b’self. 

It-tliet istituzzjonijiet jirrikonoxxu li r-regoli eżistenti dwar l-awditjar u l-proċedura ta’ kwittanza japplikaw għad-dħul 
assenjat.   

